
Annotatsiya: Ushbu maqolada O‘zbekiston Respublikasi bo‘yicha 2011-yildan 2022-

yilgacha bo‘lgan davr davomida tug‘ilganlar soni va atmosferaga chiqarilgan ifloslantiruvchi 

moddalar hajmi orasidagi bog‘liqlik bo‘yicha tahlil olib borilgan. Olib borilgan tahlil natijasida 

tug‘ilganlar soni va atmosferaga chiqarilgan ifloslantiruvchi moddalar orasidagi bog‘liqlik 

ekonometrik model tuzilgan. Tuzilgan ekonometrik model mezonlar yordamida baholanib, 

ekonometrik model yordamida kelgusidagi atmosferaga chiqarilgan ifloslantiruvchi moddalar 

hajmi bashorat qilingan. Olib borilgan tahlillarga tayangan holda ko‘rsatkichlar orasidagi 

bog‘liqlik ilmiy asoslangan taklif va mulohazalar berilgan. 

Kalit so`zlar: natijaviy belgi, Student mezoni, Fisher mezoni, aproksimatsiya hatoligi, 

elastiklik, juft korrelyatsiya, ekologiya,korrelyatsion bog‘lanish. 

Aholining   o‘sishi,   sanoati   rivojlangan   mamlakatlarda   uning   qarishi,   atrof-muhitning   

ifloslanishi   kabi   muammolarning   xalqaro   jihatlari     globallashuv   va zamonaviy dunyoning 

o‘zaro bog‘liqligi, shuningdek, insonning iqtisodiy faoliyati, er yuzidagi  tabiiy  resurslarning  

notekis  taqsimlanishi  va  cheklanganligi  bilan  bevosita bog‘liqdir.  O‘z  navbatida,  aholi  va  atrof-

muhit  masalalari  bir-biri  bilan  bog‘liq. Aholining   o‘sishi   atrof-muhitga   kamida   ikki   jihatdan   

ta'sir   qiladi.   Birinchidan, sayyorada  yashovchilar  sonining  ko‘payishi  ko‘proq  oziq-ovqat,  

energiya  va  boshqa resurslarni  iste'mol  qilishni  talab  qiladi.  Ikkinchidan,  iqtisodiy  faoliyatning  

o‘sishi kuzatilmoqda,  bu  chiqindi  gazlar,  havoning  ifloslanishi,  suv  resurslari  va  boshqalar 

tufayli atrof-muhitning ifloslanishiga ta'sir qiladi.  Endilikda mamlakat iqtisodiyotida demografik 

o‘sishni ekologiyaga ta’sri doirasida aniq statistik ma’lumotlar orqali tahlil qilib chiqamiz. Ushbu 

tadqiqotda 2011- yildan 2022 yilgacha malumotlar uchun tug‘ilganlar soni va atmosferaga 

chiqarilgan ifloslantiruvchi moddalar bo‘yicha jami hisobotlar to‘plandi. Tadqiqotda Y sifatida 

atmosferaga chiqarilgan ifloslantiruvchi moddalar, X sifatida tug‘ilganlar soni deb oldik [3,4]. Bu 

ko‘rsatkichlarning 12 ta kuzatuvchi berilgan. Berilgan o‘zgaruvchilar orasidagi bog‘lanish 

zichligini korrelyatsiya koefitsentini orqali aniqladik: R(xy)= 0,972341328. Demak, bu 

o‘zgaruvchilar to‘gri va zich bog‘lanishga ega. Tug‘ilishlar soni ta’sir etuvchi omil va atmosferaga 

chiqarilgan ifloslantiruvchi moddalar natijaviy belgi sifatida olib tuzilgan regression egri chiziqli 

modelimiz ko‘rinishi quyidagicha: y=1605,1*1,000006^x. Demak, tug‘ilishlar soni bir birlikka 

o‘zgarsa, atmosferaga chiqarilgan ifloslantiruvchi moddalar 1,000006  darajada  o‘zagrar ekan. 

Quyidagi jadvalda ko‘rishingiz mumkin: 

Tuzilgan model Aproksimatsiya o‘rtacha xatoligi 15,5% ligi aniqlandi. Bu tuzilgan 

regression modelning o‘rtacha yaroqli va sifatli deyishimiz mumkin. Chunki regression modelda 

Aproksimatsiya xatoligi 12% dan oshmasligi lozim. Aks xolda model haqiqiy va malumotlarga mos 

kelmaydi va sifatsiz hisoblanadi [1,2]. 

Tuzilgan model statistik ma’nodorligini tekshirish maqsadida Fisher me’zonini 

hisoblaymiz. Ffakt=173.3. Fisher me’zoning 0.95 aniqlikdagi va k1=1 k2=10 dagi jadvaldagi qiymati 

Fjad= 4.965 . Demak, Ffak > Fjad . Shuning uchun tuzilgan model statistik manodor deb hisoblashimiz 

mumkin. Tuzilgan chiziqli regressiya modeli parametrlarini Student T me’zoni bo‘yicha 

tekshiramiz. Bu parametrlarning Student T qiymati t(a)= 6884,855446 t(b)= 4,289350342 t(rxy)= 

13,16473264 ko‘rinishda ekan , Student T me’zoning 0.95 aniqlikdagi k=10 dagi jadval qiymati 

Tjadval=1,8124 ga teng. Demak tuzilgan model parametrlari ishonchli ekan. 

Modelimizning grafigi quyidagicha tasvirlandi: 

Xulosa: Tuzilgan modelimizni prognoz qiymati agar tug‘ilishlar soni 1000000 ni tashkil 

qilsa, atmosferaga chiqarilgan ifloslantiruvchi moddalar hajmi 1634707,345 ga  teng bo‘ladi deb 

prognoz qilishimiz mumkin.  

 
Prognoz qiymati shunday bolganda Y minimum qiymati 1456615.8 ga Y maximum 

1812798.8 ga teng bo‘ladi deyishimiz mumkin. Bundan ko‘rinadiki, xozirgi kunda aholi soni 

oshishi ekologiyaga salbiy ta‘sir ko‘rsatar ekan. 

